
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ

«ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ OՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հոդված 1. «Ավելացված արժեքի հարկի մաuին» Հայաuտանի Հանրապետության 1997 թվականի մայիuի 14-ի ՀO-118 oրենքի 7-րդ հոդվածի 9-րդ կետը շարադրել հետևյալ խմբագրությամբ.
«9) տի​րա​զուրկ, ժա​ռան​գութ​յան ի​րա​վուն​քով պե​տութ​յանն ան​ցած ար​ժեք​նե​րի, գան​ձե​րի ի​րաց​ման շրջա​նա​ռութ​յու​նը, ինչպես նաև սուբ​սի​դիա​նե​րի, սուբ​վեն​ցիա​նե​րի, դրա​մա​շնորհ​​նե​րի կամ այլ ձևով այնպիսի գումարների ստացումը, որոնց դիմաց գումարներ ստա​ցող​ների մոտ, ըստ էության, ապրանքներ մատակարարելու կամ ծառայություններ մատու​ցելու պարտավո​րու​թյուն չի առաջանում.»:
Հոդված 2. Սույն օրենքն ուժի մեջ է մտնում 2013 թվականի հունվարի 1-ից:
Հիմնավորում
«Ավելացված արժեքի հարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպատակը պետա​կան բյուջեից ստացվող սուբ​սի​դիա​նե​րի, սուբ​վեն​ցիա​նե​րի, դրա​մա​շնորհ​​նե​րի և այլ գումար​ների` ավելացված արժեքի հարկով հարկման հետ կապված հարաբերությունների կարգավորումն է:
2. Կարգավորման հարաբերությունների ներկա վիճակը և առկա խնդիրները. Գոր​​​ծող օրենսդրության համաձայն, ավելացված արժեքի հարկով չեն հարկվում (հարկման օբյեկտ չեն համարվում) սահմանված կարգով պետության կամ լիազորված մարմնի կողմից հաս​տատված սակագների կիրառման հետ կապված` պետական բյուջեից տրվող սուբ​սի​դիա​ները, սուբվենցիաները, դրամաշնորհները:

Խնդիրը կայանում է նրանում, որ`

ա) շատ հաճախ պետա​կան բյու​​ջեից սուբսիդիաները, սուբվենցիաները և դրա​մա​շնորհ​ները, ըստ էության, տրա​մադրվում են պետու​թյան կամ երրորդ անձանց համար ապրանք​ների մատակարարման, ծառայությունների մատուց​ման կամ աշխատանքների կատար​ման համար, հետևաբար այս դեպքում նշյալ գումարները ավելացված արժեքի հար​կով հարկման օբյեկտ չդիտարկելը հիմնավոր չէ,

բ) պետա​կան բյու​​ջեից տրամադրվող սուբսիդիաները, սուբվենցիաները և դրա​մա​շնորհ​ները ավելացված արժեքի հարկով հարկման օբյեկտ չդիտարկելը այդպիսի գումար​ներ ստացողների մոտ անհարկի բար​դաց​նում է ավելացված արժեքի հարկի գծով հարկա​յին հաշվառումը, քանի որ գործող օրենսդրության համաձայն, միաժամանակ ավելացված արժեքի հարկով հարկվող և չհարկվող գործարքներ իրականացնողները պարտավոր են վարել առանձնացված հաշվառում կամ կիրառել հաշվառման տեսակարար կշիռների մեթոդը, ինչը բավական բարդ ու աշխատատար գործընթաց է:
3. Առկա խնդիրների առաջարկվող լուծումները. Նախագծով առաջարկվում է պետա​​կան բյու​​ջեից տրամադրվող սուբսիդիաները, սուբվենցիաները և դրա​մա​շնորհ​ները ավե​լացված արժեքի հարկով հարկման օբյեկտ չդիտարկել միայն այն դեպքերում, եթե դրանց դիմաց գումարներ ստա​ցող​ների մոտ, ըստ էության, ապրանքներ մատակարարելու կամ ծառայություններ մատու​ցելու պարտավո​րու​թյուն չի առաջանում:
4. Կարգավորման առարկան. Նախագծի կարգավորման առարկան պետա​​կան բյու​​​ջեից տրամադրվող սուբսիդիաները, սուբվենցիաները և դրա​մա​շնորհ​ներն են:
5. Իրավական ակտի կիրառման դեպքում ակնկալվող արդյունքը. Նախագծի ընդու​​ն​​​​​​​​​​​​ման արդ​յուն​​քում ակնկալվում է կանոնակարգել պետա​​կան բյու​​ջեից տրամադրվող սուբ​սիդիաների, սուբվենցիաների և դրա​մա​շնորհ​ների` ավելացված արժեքի հարկով հարկ​ման հետ կապված հարաբե​րու​թյուն​ները:
